
Co vegnan ins cartents? 
 

El sacrament dil Batten ei la cardientscha vegnida 
regala a nus sco in sem en nossa veta. Dad in sem 
savein nus ch’el drova temps da crescher, ch’el sto 
sesviluppar avon che purtar fretgs.  
Nossas experientschas cun il svilupp dalla 
cardientscha savein  nus cumparegliar cun quei sem 
ella tiara.  
Jesus sez dat temps a mintga carstgaun per 
vegnir cartents. El fa quei sin ina moda zun 
humana, emperneivla e beinvulenta. Ils apostels 
emprendan en cuminonza cun Jesus pass per pass 
tgei che crer vul dir.  
 
Per il carstgaun sin tiara eis ei fetg consolont ch’el 
ha adina puspei la pusseivladad da vegnir cartents. 
Nossa damonda: Co vegnan ins cartents? savein 
nus rispunder cun dir: Ins vegn cartents enten 
sefatschentar cun Jesus Cristus e sia nuviala, cun 
encurir tier el agid, cun sefidar da ses plaids e cun 
esser attents per capir la muntada da mintga 
situaziun ch’il accumpignader da nossa veta dat a 
nus. Nossa cardientscha vegn lu ferma e 
preschuadenta sche nus interpretein ella ord vesta 
da Cristus. Meinsvart hai expriman carstgauns sils 
onns ed en vegliadetgna tgei che crer munta per els: 
La cardientscha ha dau e dat a mi tegn e speronza.  
 
Il process da crer ei mai alla fin aschiditg che 
nus essan sin via dalla veta. Meinsvart eis ei pli lev 
dad ir quella via e meinsvart ei quella via 
stunclentusa. Il Sogn Spert vegn a rinforzar nus sin 
via dalla cardientscha. 
 



Informaziuns per Laax 

 
Communiun dils malsauns: Mesjamna,   ils 14– 05 – 08                  
      suentermiezdi 
Gratulaziuns 
Nus gratulein a nos parochias per lur anniversari: 
Ils 15 da matg ad Adolfina Maissen sils 80 onns,  
ils 23 da matg a Veronica Arpagaus-Derungs sils 95 onns, 
ils 24 da matg a Walter Kolb sils 80 onns.  
Benedicziun da Diu, sanadad ed in ventireivel di da fiasta 
giavischein nus a vus da cor. 
 
Da Tschuncheismas gratulein nus cun il chor viril a dus 
commembers per 40 onns cant el chor baselgia.  
Ils giubilars ein: Gion Battesta Camathias e Fridolin Caviezel. 

 

Per tut vos survetschs en favur dil chor e dalla pleiv 
engraziein nus a vus da cor. Il cant en baselgia dat alla 
liturgia ina tempra speciala. Il cant sacral sustegn la devoziun 
ed arva il cor dil cartent per dar laud ed engraziament a Diu.  
 

En num da nossas mummas e dunnas engraziein nus al chor 
per l’ovaziun che nus astgein retscheiver da Tschuncheismas 
alla fin dalla s. Messa. 
 
Informaziun ord la radunonza dalla pleiv. 
Nadia Barucic, Hubert Coray e Rita Killias han demissiunau. 
Bien engraziament per tutta lavur prestada per la pleiv. Elegi 
ein per els: Petra Seelig-Killias, Christoph Pohle e Gieri 
Cathomen. EI cussegl pastoral han demissiunau: Sigrid 
Perez e Tresa Cathomen. Era a vus engraziel fetg per tut igl 
engaschi. Gabriela Camenisch-Cadalbert ei vegnida elegida 
da niev el cussegl pastoral. Dieus paghi a vus ed a tuts 
parochians per il sustegn veseivel e nunveseivel. 
 
Informaziun pertuccont unfrendas: 
Unfrenda agl uestg auxiliar A. Schneider da Kasachstan, ils 
7./8: da mars: frs 1750.- 
Unfrenda ils di da suppa: frs. 1140.- 
Unfrenda da Cureisma: frs. 3760.- 
Per vossa generusadad in ferm Dieus paghi. 



 
 Informaziuns per Falera 

 
Communiun dils malsauns:  Venderdis, 02- 05–08 suentermiezdi 

  Gievgia,     15- 05- 08 suentermiezdi 
 
Gratulaziun a Dual sut. 
Ils partenaris Pieder Antoni e 
Margetha Casutt-Caduff astgan 
festivar da Tschuncheismas, ils 11 da 
matg, lur nozzas da 60 onns. Nus 
selegrein cun vus e giavischein vinavon 
benedicziun e forza per mintga di.  
 
A nossa parochiana M. Catrina Seeli 

gratulein e giavischein nus tut il bien sigl anniversari dad 80 
onns ch’ella festivescha ils 8 da matg.  
 
Sogn Batten: 
Dumengia, ils 18 da matg retscheiva Talya Lorena Coray, 
feglia da Silvia e Placi Coray-Darms, domiciliai a Landquart, il 
sogn sacrament dil Batten a s. Rumetg. Beinvegni e ventira a 
Talya Lorena ella cuminonza dils cartents ed in sulegliv di da 
fiasta dil Batten. 
 
Informaziuns che pertuccan las unfrendas: 
Agl uestg A. Schneider da Kasachstan havein nus dau la 
biala summa da frs.1990.- 
 
Il di da suppa, dumengia , ils 8 da mars da purtau la summa 
da frs 2700.- 
All’ instituziun Unfrenda da Cureisma astgein nus dar vinavon 
frs 3002.- 
Cordial Dieus paghi en num dils retscheviders. 
 
Radunonza dalla pleiv venderdis, ils 30 da matg allas 
20.15h ella Fermata. Nus sperein ch’ils fatgs dalla pleiv 
sveglien vies interess e fagein a tuts parochians in cordial 
beinvegni. 
 
 



Invitaziun 
 
Mintg‘ onn organiseschan las soras dalla claustra dad 
Ingenbohl in di special per famiglias, affons, giuvenils, 
ministrants, per giuven e vegl. Vus essas cordialmein envidei 
da prender part da quella biala purschida. 
 
Termin:   Sonda, ils 21 da zercladur 2008. 
   10.30h – 16.30h 
Cuosts:  Negins 
Ateliers: Per tut las gruppaziuns e generaziuns. 

Sontga Messa ella Krypta da Mumma 
Tresa Scherer. 

Annunzias: Per saver organisar autos privats eis ei 
necessari da s’annunziar cun in telefon 
en casa Pervenda 081 921 41 12 ni per  
E-Mail: kath.kirche.laax@bluewin.ch 
 
Oraziun tier il sogn Spert 
Spert sogn, consolader: 
 
Sche las forzas bandunan mei, 
seigies ti la forza, sogn Spert. 
 
Sche la malsogna spossa mei, 
seigies ti migliur, sogn Spert. 
 

Sche damondas mudregian mei, 
seigies ti la risposta, sogn Spert. 
 
Sche quitaus turmentan mei, 
seigies ti la speronza, sogn Spert. 
 
Sche tut para senza senn,  
seigies ti la nova entschatta, sogn 
Spert. 
 
Sche la mort s’approximescha, 
seigies ti la veta, sogn Spert. 
 
Formulau da pader Anton Rotzetter 


